
tabratntsvunt

w ad ntta "armat" 

agar n yifassn n nnwn 

uTTun amzw ar s tsvunt n 

"armat".

yisi asuffv n tasvunt 

s ils umaziv di libya 

d tjujft nnv di wbrid n 

waknas azgrar, tanmmirt i yinmZiyn nnv lli 

sslin asafu n tilelli al ilnnj , lli ul 

tbid .

 armat ntta ass lli yuwn dis ass d 

yiD , tallast d tfawt , imazivn imzwura 

Zrrn dis irnay n tulluvt af uZuD .

 nfka tasvunt nnv azwl ad bac an sali 

sis tadlsa nnv an ujnna, bac an fk azrf i 

tadlsa nnv , azrf i yils nnv .

tasvunt nnv d tasvunt n ilibiyn mani llan 

ayuwn n "armat" ytadl imira.

							      faDl amsoudi

tasudut n wawwas d ususn n tnvmast

uTTun : +218-[0]92.46.09.370
imayl : armat2963@gmail.com
https://www.facebook.com/armat2963

 imddukal  n  twlafin  tilibiyin 
https://www.facebook.com/groups/libya.all/

  tafrat  n  yimdukal  n  wdlis  :  
https://www.facebook.com/
groups/408150119247800/?fref=ts

tafrat n twizi n yimdukkal n 
twlafin n zik, alaymn disn bac adcfn 
& ad Zrn idls n ilibiyn di wussan 
imzwura.

yal ivrdisn ad zmrn ad fsrn ti-
wlafin lan vrsn, yal nnsn vrsn azrf 
aysggez kraD n twlafin g yal wass, 
tifira tmmir in yal middn.

temlaymn ass g yal asumis ad-
vrn adlis ad-wazan s amsawal jarasn 
, isgdln di wawal ylla dis adrnin 
tamusni nnsn d tukza n imarirn , uvn 
allas.

yal idjn adyzmirn ad-fsrn izul n 
wdlis yvss ay-vr d imdukal n tiwi-
zi g asumis yadyas ussan deffer ad-
lis n asumis tanggarut, tifira tmmir 
i yal middn.

  amawal  n  yimnawayin  d  talviwin  
 imazivn  :  
https://www.facebook.com/groups/
awal2011/?ref=ts&fref=ts

tafrat n yimnawayin d talviwin 
imazivn dis alaym n tawalin lli 
lant di tmurawin n libya & tutlaynt s 
umaziv s yal tantalawin, ids tawalin 
timsnaynt tucunt g tasvult ijt. 

yal ivrdisn zmrn ad-arin tawa-
lin ssnen d ad-sgdln disn jarasn & mant 
ivs ayutlay af tutlayt tmazivt, ti-
fira tmmir i yal middn, lya tvssd 
at-sestnd af tawalt ul tssnd ari asstn 
nnm[k] d as-asd dffr ijj n wass at-afd 
imazivn n yal titalawin rrn vfk. 

 winduz  wis8 

Mikrusuft tsuDrer af azikn 
amzuwar n asziru atrar anagraw win-
duz-8 ala sutf dis tutlayt tamazivt, 
umlan sig American Multinational Comput-

ing [tizrakigan tamirikanit n asiDn...] 
dig ussan n idrzan n tamaddast takrav-
lant n tusna d tadlsa n ils n ymma 
dig tmtta imunnen g 21 furar, dis sn 
n Ifskarn n tira llan i tutlayt tama-
zivt dig winduz 8, askkil ugmmay 
ala tsqdacn sis di ddzayr d askkil 
n tifinav ala tsqdacn sis dig amura-
kuc d libya.
http://msdn.microsoft.com/en-us/evalcenter/
jj554510.aspx

 targa n wagraw : 
http://www.youtube.com/user/agraw-
channel

 targa n td.talk : 
http://www.youtube.com/user/tedtalks-
director

tafrat n wagraw dis tarrawt im-
laym dis amslay d amZray n tinigin n 
uZawan n afriqya taminnajt, lya tvssd 
at-ssnd atrar nv azayku g uZawan ul 
tatft-c am tafrat tad.

tvssd at-ssnd af inaruZn n inig 
umaziv am tinariwin d idir d itrarn 
am buzndag, tafrat tad ak-tlaym matta 
dis g umaDal amaziv.

tafrat n TED tudl g usuggWas n 
1984 di marikan, tutlay af matta d 
atrar g umaDal n tagaZt & taknulujit 
& isalan, s wzmz an TED tura tibbu-
ra af ibatutn itrarn agar timurawin n 
umaDal amzwar d umaDal wis-kraD.

imira TED vrs tmucat di wsug-
gWas i mammu yuca amaDal tawngimt ta-
trart vn tuca afus i middn.

 targa n NASA : 
http://www.youtube.com/user/NA-
SAtelevision

NASA tqqim d tamatart n imal, 
way nasa ttutlay af tusnatrant, tugur 
an ayyur, d tsknanv tivawsiwin aguda 
af taduyt. targa n NASA tsknay-anv 
matta ylla di tduyt & matta tufa NASA 
an imira.

ul dis-c ass ul tsffv-c dis 
NASA matta ufn, d matta ign bac ad awTn 
i amaDal yaggug fllanv.

tawuri n NASA tlkm-anv di yal 
tivawsiwin, s mak nt-sugr di lkrahb 
nnav al mak ntddr & mak nZr i umaDal 
lli ytnnT vfnv.

intrnt yur a  

tiwur a  i 

tussn a  d 

jjunt  

amaDal 

d w amur 

ijjn 

timrniwin
 tikklt  tamzwart  vn  azwar  n  tkkal 

yurit Salap ngab / muhnnd bnnana

tiwllafin n rabio aozab

	 Libya tatrart mani yal tarbaot vrs 
azrf nns g fus nns, mani tlla tawiza 

n aSTci n timura n tadrfa mani ssarn dis middn g 
tadlsa nnsn s amaggag af taxudjant n tasrtit, d si 
mdan ussan n tallast n tinuraf d tasnaraft, mdan ussan 
n tannarfa d duln ussan n tugdut. 

g wass ibdd dis amzruy g abrid n imal, talji 
n ass n amhad g 19/12/2961 s dffr  asmal n amqim 
n wasumis n 31/8/2962, d tudl timuca n idlsan n 
tivri n tutlayt tamazivt g islmadn n tivrmt n 

aslmd 

vn 

t amtt ant 

n yils 

umaziv 

ifran g adrar n infusn, d dffrs g 
tivrmin n middn tutlayn s tamazivt, 
g jadu, kabaw, avrm [ilqlOt], amsin 
[irrPibat] tmlucayt, lalut, tindm-
mira, frSTu d tivrmt n Zwara af ilel 
amllal ammasan, dffr aslkm n asyyi 
smmus amqim n tivrma n imazivn g 
asuggWas 2962. 

tivri n tivurbas tudl s usugg-
Was amzwar, wis sn d kraD, mani izwal 
n idlsan ygan s tarna n inmurn si ul 
ufn  tallit s tanbbaDt n amqim n wakal 
nnv tamawast n taslwayt n wamur, ymil 
tawuri ur tbdd, tmda tazwlt d ifsar 
I idlsan jar tivrmin s iman nnsn, d 

Ibucil imuZiyin umurn aguda s abatu n 
asivri s tutlayt tamazivt g aslmad, 
ula ibucirn d tibucirin ala qqarn g 
tisurta timnnajin duln ttgzn il tisur-
ta imaddayn vssn advrn isin tutlayt 
nnsn I tikklt tamzwart g  tamddurt 
nnsn.

islmadn kcmn g asdnki af tivri 
d tira n askkil n ilibiyin ayyurn 
yzwr tarrawt n avrbaz d addal n 
tivri, ttwafk af ifassn n taggayt n 
islmad s tamurt n amurakuc, ala asinag 
agldan n tussna tamazivt, g timurawin 
n lalut, ifran d zwara, d ffvn dffr 
an asdnki wad islmadn ssnen tira s ti-



013

finav, mani vrn idusal d wlyuc dis 
tawuri in zzat.    

d tasisawt n tamazivt awrwir 
nns yuwDD yal umaDal g yal imZ-
rayn af tankra nnsn, amdya g [amslay 
n amrika] g avawas yuffv g ass n 
2/8/2962 nnan dis :  [... imazivn vssn 
avrud n izrfan nnsn dig asvri d asn-
vms adadln am ilibiyin yaDnen 100%, 
ca am tadrsi], d ansa n [arramn] dig 
ivf n annay nns [brbr ilibiyin nnuvn 
af azrf n tadlsa nnsn], d yttutlay af 
izri n imazivn did tasnaraft tfla 
dffr tagrawla n furar ala ssurn dis 
idammn d tamara n yal ilibiyin :  [... 

ugar n kuZ n imrawn gaddafi isgdl 
d yuwv tutlayt d tadlsa tamazivt 
bac ayig tamagit tanamurt tanfurt g 
libya]. 

tuttlayt n tamazivt d tagrawla 
n furar abatu n asvri d asutf n tama-
zivt dig adustur n libya atrar txwa 
aguda n anzgum af tans n awib, d tiwngam 
s umata af mamak imazivn tsqdacn af 
irra n izrfan nnsn d s izrfan nns 
asvran arrawn nnsn s ils n tind ym-
matsn! ala isi yqqn s iskraf n anbaD 
aqbur, d s an tudmin ala utlayn af abatu 
dis tmpu ala izgzl tanfust n tutraw-
in n awalan d adlsan, maca ala yuccl 

s-dffr ad anari fllas ntta imatta im-
aziv wttn anayna n amayuz d utfn dig 
azirz did akud bac apDan tutlayt nns s 
tuttut d akkal, mqqar asnzv d asbnd 
ala ylla g ul n tamtti n ilibiyn im-
azivn n ils.

addal n asvri s tamazivt jar ait 
willul yudl dig tavrmt n jirba ! 
lmmi utfn tirbivn n agddafi tamurt 
aguda s middn tmurt ffvn sis d ugurn 
I tuns bac aspDan iwssarn d imckanen d 
tisdnan, d xaf amyu tisi tuns d tisuraf 
timzwarin af abrid n asvri dig ti-
vurbaz, s idrimn n middn d annal n am-
qqim advaran, d udln ttitcn g tisurta 
g tajrrumt d tira n tfinav d tawalin 
af ifassn n imaxasn, d svrn dids im-
ckunen s jirba! d suzrn g asddr tama-
zivt brra libya, tisi d tamzzyut 
d tatrart did aguda n tilufa d tisiwav 
maca tayri n tamagit ttig g timkurra 
s tanflst n tidt, maca matta ntni til-
ufa? talluft tamzwart nittat ur dis 
ivbula d tamtta tussunant d tasvyut 
tasaDuft.

af [VOA imal] utlayn did saoid 
hincir d islkn af tutrawin n imazivn 

ala qqnen s addstur d andaz nnsn atrar 
g liby n ass-u, dig tamvra n tafsut n 
tadlsa tamazivt g jadu yutlay mass 
mupammd almgriyf aslway n agraw ana-
mur n libya, yutlay af abatu n asutf 
tutlayt tamazivt g adustur d yZra 
dis d tavawsa ur vrs asmdu af tamunt 
tanamurt n libya, maca ugar alavi d 
unZmay ysi amzzu n imqqimn idvaran 
n tivrmin n adrar nafusa d zuara d ala 
ynna: 
1 :  asutf tamtta n tamazivt am tamtta 
d tadasilt I azanZ usntay.
2: tavuri af asggru tamtta tusntayt d 
amawa usnan d asaddn idrimn, nns d matta 
txsa.
3: tavuri af asggru islmadn ssnen 
tamazivt d iqqan didsn.
4: asmagl inbdad n asvri d asgmi dig 
idvarn af aDfar n isyya n idisan n 
talva.
5: af imqqimn idvaran tavuri bac 
asvrn tutlayt tamazit dig asggas ad 
I tawala n asvri adasilan.
6: tavuwi af asmmutg taggayt bac 
adign tuvdaatt n asvri a asazn nsn I 
bra.

7: ymda amsasa af iga tiwman timgmaDin 
d aDfar isyya.
8: isyya ad ggurn s an asakud.

af amzray n [libya tadrfant] 
yutlay mass hicam pmadi af imntiln 
n matta isar g libya s tillufa d 
iskraf mgal imazivn d sisnt inig 
nnsn s addustur d iccil atili n iful-
la g imal amadas, d af libya aidrfan 
yutlay xalifa ssbaoi af avawas n 
abrid n tagrawla g wussan n rm Dan 
yrra af isestanen n umata n ilibiyn 
af abatu n adstr n tamazivt d af radyu 
n lalut fm yutlay sliman gjmm af 
indaz n asestan maziv dig agraw ana-
mur, d af Libya tanamurt utlayn xalifa 
alpamruni d hicam pmadi af tamazivt d 
imal nns d af azrf aZaran I imazivn 
s yal idisan d sknen mamak agdud n il-
ibiyn Zrrn I tasisawt n tamazivt 
dig tadlsas d middn nns d af asaru n 
aljazira uvdn asyyi s tamurt n zwara 
d s tazqqa n avrbaz sknen tislmadin 
mamak udln g taguri n tutlayt nsn d 
utlayn af imiwa iqburn ala ttcurn s 
tikrkas d arjan ala ysirsyn anbaD n 
agddafi af amzrui n ilibiyn d tamagit 

nnsn d yutlay agmam dig taguzdit n 
aslmd cawqi moammr ala ynna ur nxsa 
timucha acku nxsa tidt d tidt, d utlayn 
mamak tamawast n aslmd ur tiga tavaw-
sa I imazivn! Var-mmi ca d inmurn d 
ilibiyn.

idlisn n 
uslmd

asuggWas amzwar

tizi  n  wuccn

tikklt tamzwart ayffv dis adlis 
ad 1984 di fransa adlis d 6 n tisfifin, 
ymda s wagdz, d imira amddakul n armat 
si hacmi oaSSad ydffvt tikklt tayT 
id n tasfift ijjt d sn n idlisn di ijjn.

adlis ad i middn lli ul ssnen 
tamazivt vn ssnen dis drus, adlis ad 
ysslmad di tmazivt s tmazivt d wac-
car n tfransist.

lli d aSbip di wdls ad urint sn 
n middn ca d imazivn , lusian brus & 

madlin allin ddrn di tmurt n lqbayl di 
djazayr D tutlaynt s tmazivt am waman.

aazli: dlis ul ytmnza-c
sgs: 2012
szl: wis2
dm: 152
fv: o.n.d.a.

idlisn
atrar  di  trrawt  tamazivt

amawal  anmlan

faTima agnaw

amawal anmlan, sg 
tusnakt tagldant n lmavrib, amawal 
amzwar i inlmadn n unlmd amnzu, dis ag 
3000 n tawalin s tmazivt tarabt & 
tfransist.

amawal ad tgit tawiza n islmadn n 
tmazivt am: maryam admnat, faTim agnaw 
& middn wayD.

adlis d aSbip dis awal aguda s taf-
ransit ytwamzzv & warab ytwamzzv,  
& dis awal ul tssnen middn n libya am 
zmrn ad axwan sis tivawsiwin aguda.

tusnak tagldant n lmavrib tsffv 
imawaln iDn am amawal n tajrrumt d amawal 
n usnvms, d amawal n twllafin s tamzivt 
d twllafin i inlmadn.

azli: 120 dirham
sgs: 2012
dm: 500
szl: amz1

tayri d  
tallast

lpsn usoid

ungal n tayri n tallast, yurit: lpsn 
usaoid, s tmurt n ifran di lmavrib.

ungal ad yssawal af wussan lav 
ykkr anuvvi agar imazivn d irumiyn 
& yssawal af matta tiga taqbilt n ayt 
ijdir, tanfust tetcur s wawal af tayri 
di ussan lli ul disn-c mantn ay swingm 
di tayri middn ussan ad vssun ad ccn d ad 
swn bla ma ad utlayn af tivawsiwin iDn.

angul ad ntta amzwar n umaray lapsn 
usoid, yxwa fllas tasmvurt wis2 s 
amZray n 2m. &i tskla & msuzln sis 
snt n tikkal.

azli: 70 dirham
sgs: 2009
dm: 165
szl: amz2
fv: la croisee des chemins

issin

isgzawal n 
taqbaylit s 
taqbaylit

imawaln n tmazivt id n wils wiyaD 
ylla, tmazivt tarabt vn tafransist 
vn taTlyant, ama amawal amaziv amaziv 
wad amzwar lli Zriv,  dis awal af 
amawal amaziv amaziv di lmavrb s 
tira n mupmd alcami, ama lli ymsuzl 
imira ntta amawal amaziv s taqbaylit 
n kamal buomara.

s wazwl nns d asgzawal [amawal 
agWzlal], tawalt timseslit nns & anmak 
nns, bac ad akzn middn anmak n tawal yuca 
anv amara imdia af tawalt & is tawalt d 
amyav vn izwl.

azli: 1250 dinar
sgs: 2010
dm: 590
szl: amz1
fv: l’odyssee

aDil  n 
isrdan

oumar buodidi

tillufa agud 
ffvnt di wzmz nnv 
sisnt, talluft n middn lli vssun ad duln 
an dffr i wzmmz n umazan vn [slafia] 
d uzwag n middn n adday n lmavrib, tayri 
imdukal & tdlsa tmazivt mlaymnt bac 
avn arn tiTTAwin nnv af umaDal atrar n 
wungal amaziv.

adlis d aSbip, ytwara s tasusit, 
ungal amzwar n oumar buodidi nzmr an-
ini blli ungal al s timl n ungal amsar, 
izwaln d ilkamn d imsarn llan di waman n 
lmavrib n wass-a, imrni yzom g tar-
rawt tamazivt.

azli: 15 dirham
sgs: 2011
dm: 270
szl: amz1
fv: ircam

amawal  n 
waTTanen

mupmd zakaria

s dffr amawal nns af 
ivsan d tfkka, ysuffvanv amawal af 
aTTanen adlis ad yssknay lli tmazivt d 
ils am ilsawn  n umaDal, middn ntnin lli 
ad utlayn afllas, yzmr ils umaziv 
ay utlay af tussna am tskla, tunnunt am 
tasnslkamt.

adlis ad as nfk 100%  af tawuri 
lli yigit mass mupmd zakariya.

amawal s tamazivtt tafransist 
d dis ammak anvr tfrnsist tamazivt, 
imjjayn imazivn zmrn ad vrn amawal n 
waTTanen d aSbip aguda.

ayyuz i mass zakariya af tawuri 
nns g ils & tdlsa umaziv.

azli: 800 dinar
sgs: 2012
dm: 216
szl: amz1

tira 
tmazivt  di 
tnzruft

obbas oabd
aljabbar

tifinav vn tira talibit tutlayn 
fllas imusnawn n yilsawn n umaDal, s ta-
fransit & tanglizt anaf idlisn agud lli 
d atrar da ntta tira fllas s tarabt, 
adlis ad i yal middn ca adlis n imusnawn , 
adlis yttwara s yils zmrn middn aguda 
at-tvrn.

ytutlay adlis af tira af ijudar s 
tfinav s tiniri & tasili n ajjr al mani 
tllan d twassan tifinav.

imazivn imzwura djunanv mamak atn-
ssn, d anssn tadlls d umzruy nnsn.

azli: 560 dinar
sgs: 2010
dm: 165
szl: amz1
fv: enag

ifaw nnv, asmmDran d amdyaz d 
amssnti n amussu n tmazivt di 

tmurt n libya, amvwwv amzuwar ala 
tuwDi ifassn n tarummDt tabotant, maca 
assu avrud nnsn ugurn d wl ddjn dffrn-
sn kan warjan d idlsan s ubnnan!, ytggn 
savid g adbni nns assa maca tabrat 
nns tuwwD ula asra i middn kul d anamur, 
s tabrat tsawl dis iman, ttatr dis i 
asdrf d tayri n tamddurt, yttatr dis 
s iskkiln qqurn! bac ayZur umign d 
ayrZ iskraf n amzruy.

yddr sifaw kuZ mraw usggas d 

akucam s-dffr tirmit n tavbawt af 
ifassn n  anbaD n agddafi abotan, yddr 
sifaw tamddurt nns saddu andaz andwas d 
anamun d armumms, tanbaDt tsbdd asafar 
nns d tsbdd tasestant af tamvurt ala 
trma attnv, ula tawja nns ffjnti ! s 
amntil n tiras.

assu xad nutlay did tira n saoid, 
did tawalin ggur brra anbaD n wakud d 
wadvar.

1 - lmmi tudld tira a saoid ? 
yzmum d yssusm accar, d ynna: 

uriyv jar 1964 d 1994, dig ul n ti-

sifaw
anir  g  wbrid  n  tgrawla

yuriyt: muhannd bnnana

n tc mi d 
mmisdr a r 
n tc d ma zv 
u ka n

vurba d tadiktaturt, uriyv lmmi yal 
middn ytwaDS afllasn! ncc uriyv g 
ussan wl dis intrnit, tilifzyun, wl 
dis kan avanim d tafrayt d tawngimt n 
tamagit n timura.

 2 - imatta tzwrd tira ? 
matta yssmusak ! 

udlv tira lmmi tmmucta s askkin 
inu tifadiwin n ufggan d adday  zliv 
azwl zliv azmazv, ufiv iman inu 
surfv af tilawt inu yal ass ifD 
tikklt am mamak yttsurf iklan i il-
allan, mavallik nukni ca vas d ukrfa 
g wnna aqbuc, d aktu ncc ca vas ta-
galuzt n amdwan s igulaz n middn, acku 
tamurt inu d tiggrt, d tiggrt tamurt 
inu!! d aktu ncc d iggr am nittat.. 

 3 - zik s matta tfurrid ? 
d asestan yzom! tfurruv g ala 

ysar s ifD ifD n isggasn yttuzdaw 
tanila n tura! aburgs yqqim d aburgs, 
andal yqqim d andal d ijrfiwn qqimn 
ttnDn nennj amur nnv amrzzui, s ifD 
ifD n isggasn icnan nnv ur qqurn, ur 
mmuksn iqujjan d irumiyn sdurrin ic-
nannnv d jidi nnv.

 4 - s matta tjujafd ? 
ttargiv s iman inu xad vrsv dig 

tillas s tirgit inu d asvusv invlan 
mac ncc ay imddukal inu d tasmunt inu 
am tirgit mmbrvtet dig tidiklt inu 
ffrvtet g ul inu d xxsivtet d tam-
nust tsslfv jar ivsdisn inu d trva 
didi 

 5 - susniy-d s tagrawla ? 
aqqan n tigrulla s imdyan am yyh 

ala sgman s addal n tisumraw d tigmi n 
adaln d agursalan s abrid n inuqqs, bar 
atucd wnna ammak vrsn vas tagrawla, 
maca xsv admlv ammak n tagrawla vri 
ncc, lmmi nwan igzamn mliv imira 
nnkD adinan s anya ankruf d ddjiy d bac 
asnvlv acni s taraga inu i tiqyarin, 
asrviv tagrawla s timssi inu tafat 
i imrkakn d adxwiv s acni inu uzggav 
ilaln d igarawn d timssi, dig taggara 
riv admlv maziv ur yzmr aili vas 
d agrawal.

 6 - matta nittat tamazivt i  
ck ? 

tamazivt nitta d ajjd inu, acku ncc 
ggziv s tamazivt talaykit, ysi 

vri tadvrt tadlsant tamazivt i tik-
klt idjnt al yvzur, saddu wnna andaz s 
insaz, tamazivt vri nittat d tafsut 
ala txsa asali.

 7 - matta trrid af adiktatur 
moammr ? 

tararayt inu tkka d askkil 
amzuwar g avnnas n tawalt g libya, 
ysestniy d izd ncc s middn ala nnan af 
imazivn d arabn! nnv ttawaD g tamagunt 
n asdduri ala nnan af imzivn d irum-
iyn? maca mavallik ncc d agzzul 
n asmmudr d ur Zeiv imazivn d ntni 
zggrn g urubba nnv ilel uzggav, d 
acku anzgum inu adasil s 1962 s tut-
layt d tadlsa tamazivt. 

 8 - tawalt af tutlayt tama-
zivt ? 

ala yttndaz dgi nitta awal umaziv 
d tugda inu afllas s tamttant, ja ymmut 
afDn s imazivn vas tamaziv tuh afl-
las abayuv d ugar, ycna savid dig 
tavimit nns d yni: tafrounit tamSrit 
d tafiniqit talubnanit atulv d azarzf 
i imallayn s mammu ytsiggl af ti-
fras d tavawsiwin tiqburin maca ur 

tili atulv d adasil i tankra n wagdud 
s  tavalca nns d tuh d taggara n yal 
agdud wl ysuli tutlayt nns nnv yxuz 
s iman nns.

 10 - vrk asestan ! 
way! vris asestan i middn ala 

qqarn g wawal inu, ula ntni drus, izd 
tus ad tawal n yaDnen bac asln d asln 
d aSbip i matta nenna mamak iga dids 
s zik lmmi nsiZl asfld d nqqim 
nzgrer azkukm n ivfawn!

 11 - matta ttmktid ? 
yunfa s amsli! d ynna s amsli d 

umvbi, ttmktiv mamak uzllv i isu-
fan d ifran ula izkwan tsigglv, tik-
kal ttafv af tikkas s tawalaft inu d 
tikkal aguda ur ttafv kan dig ixsan n 
imutan, d taggara ur ufiv kan igaluzn 
drus s tawalft inu, luv ddin mmliv 
d ayd nitta amzrui, idlsan n amzrui 
inmvurn ur disn s tidt vas igaluzn 
am igaluzn n tawalft inu, d agaluz n 
tifraiyn ala s afDn ttwarin s tinfsit 
d tanafut n amari

 12 - tawalt tamggarut ? 
askkil ur aymmut af ancucn, ask-

kil d abaynu nnv yttwakkusn, tamddurt 
ur atmda s tamttant n amnay n annaz, amud 
ala yssndu af amnay xad yaru imnayn, 
bac aylul afggan d amskskal, amsk-
skal yqqur af mamak ykka! ur atv-
llm tamurt tnnusa nnv tanila n tifawn 
tsxsa, timssi saddu ivd ur tmmut, am-
rid icngan DSSn, ja asrman!

Ils nnu ca am ilsawn iDn, yudl 
ils nnu war-ixsan d wad ammak nns ncc 
ul ttutlayv, nitc ttutlayv d matta 
ammak n awal? D ula vrs nitta ammak 
vri, yaDnen ul ad agzn sis tavawsa, d 
ammi ugzn tavawsa ul ad asnen! S awal 
inu vas tsufavev g imslan ul tqqn s 
wnna iskkiln ttwassnen, acku awal nnu d 
agraw s imslan n taddart.

ymda awal nnv did sifaw, maca 
ull tmda tanfust n sifaw! Sddiv amuddu 
nnv g tifrayn nns, sddiv xad nutlay 
afllas, xad nutlay af mamak ybdd g 
udm n agddafi, d mamak yrma g ussan n 
takucmi nns, nisi nxsa ayli sifaw s 
iman nns didnv, ydjanv sifaw usggas n 
1994, af awtay n 48, tikkal tsestunv 
g imn iyu, matta ammi sifaw yqqim 
yddr jaranv? D yZra didnv mamak 
tamagit talaibtit tamzwart tkkr am 
ajDiD  avalal.

adrar,  ilel & tagant di wlkam 
ijjn; tamurt n ttay [tayland] acal ca am 
ical d tamurt ca am timura asuggWas 
ymda ttadn dis tafuyt igumma & udmawn 
d iSbipn lya tvssum at  zrim akud 
[lmapuD] nnun di tmura  n usunfu flatwn 
af [tayland].

lya tugurm i tmurt n ttay vrwn 
s yal tivawsiwin tavawsa; tvssum 
ilel tamurt ynnD sis ilel  tvssum 

 kraD  n  wussan  di  tagant 

adrar bibi tccur s idurar, tvssum 
at sunfum wad acal n usunfu.

ncc stiv tagumamt [ljzirt] n 
bibi acku vssv ad Zrv tadlsa n 
middn ca am tidlsawin lli nssn, bibi 
d tagumamt tlla di timurawyn timaddiyn 
n tamurt n ttay, di wamur n krabi vrd-
ises tagumamt n futang.

middn n ttay mmalu "[tayland] ha 
mani tudl tamddurt", awn-iniv: lmmi 

alugnumuddu

bat adrim n tayland

tayland ha mani 

tudl tamddurt

vriv awal ad nniv awal bac ad awin 
imuddan [suyap] i tamurt nnsn, ama imira 
ttiniv mtta tinin ayt ttay "[tayland] 
ha mani tudl tamddurt".

tavawsa tamzwart 
at-Zrm di tmurt n ttay 
nttat igumma, igumma ul 
tn-Zriv di tmddurt 
nnu, igumma am [rambutan, 
xanun, lamyay, linci, mam-
wang, mangxut...], ad -bddv 
da acku vrsn igumma aguda, amma mat-
ta ysbdiyd da ntta mammak ayt ttay 
tettn di igumma nnsn, nccin armu nrnni 
fllas sukkr, d wamnun nrnni fllas 
sukkr, nzmr an-ini igumma di tmurawin 
nnv nrnni fllasn-t sukkr, vrsn rnnin 
di tjuggt & lbharat, way tajuggt & 
lbharat. nnivawn [tayland d tamurt ca 
am timurawin].

lya ynabaywn ijjn s ttay i tadd-
art nns awn-yuc aman, nccin ntuc ccahi 
vn lqahwa ntnin aman vrs amak imuhag 
nnv "aman d iman".

awn-rniv tawalt iDn af awal n 
ttay, lmmi awn yZr ijjn g wvlad 

awn yini [sawadi kaa], lmmi yznzawn 
cara [sawadi kaa], lmmi at-ccm amkli 
[sawadi kaa], lmmi ytZalla [sawadi 

kaa], tawalt tad ttatf i ak 
tivawsiwin.

ls n ttay mmalun fl-
las yshl at ssnd tvssd 
asuggWas at akzmt akW.

tamddurt di tayland ul 
tbidd-c af uccu & usunfu, 
tamurt n ttay vrs amz-

ruy n ifaDn [1000] n isuggWasn, asgd 
[ddin] nnsn ntta tabudit, rni afllas is-
ram d asTcu n tiddura & tmzgidiwin n 
ttay tvawsa tsusam mantn yZrit.

ivmmayn n wiraD, iraD n tsdnan, ul 
nzmir-c an ini tayland aku vrs iraD d 
ijjn, da ti bibi iraD  n middn n tagummat 
& tfuyt, rnnin fllas tijlav mmgnint s 
wufus, middn n bibi vssun tamddurt & d 
vssuntet d taSbipt.

tadlsa n at-tayland way am tidlsa 
n middn n asya taggugt [tbod] afllanv 
aguda, ama ntta jar timurawin n asya d 
tadlsa tZli afllasn aguda, way tqqn 
agarasn tabudit, way udmawn n middn n 

tisnt d tjuggin 

af ivmmayn

asya i nccin d tvawsa d ijjt, ama at 
tayland Zrn d iman nnsn d agdud yZli af 
asia & at bibi Zlin af tayland.

tayland ul dis-c udi aZTTaf [bi-
trul], ama dis middn tsunDn aDu i adrim 
agdud ytswuri [yxddm] d tdmsa [iqti-
SaD] ybd af amuddu, tasnd i tayland ag 3 
n imlyan n middn yal asuggWas, imlyan 
yih akW vssun ad nnDn ad muddn 
di tayland ul tafn-c am 
tuktuk vn lkrhbt s 3 n 
tinnaD, ha tvawsa iDn tmssn 
sis tayland.

tuktuk tvawsa ul tuqd-
dt-c bla ma at awit agar 
igudaz, vn asnsu [hutil] d ma n i 
tvssd at ugurd .

tayland d tagldunt [mamlaka] ta-
dimuqratit, dis agllid vrs ag 66 
n isuggWasn di tnbbaDt, vssunt middn 
n ttay d tZallun-as,  izwl nns d : 
bhumibul adulyadj, ama ntta af awal n 
middn n wvlad d tamatart n tayland lli 
ytnbbD dis abrlaman d istay n middn 
i mammu asn yig matta vssun.

tayland ijjt n timurawin n ivi-

lasn wis7 n asia, ttay ul tawi-c ti-
vawsiwin s brra n tamurrt nnsn, akW 
tivawsiwin tmmignt dus.

middn n tayland d ikucar [izawal-
iyin], takucart tjjitn ad swurin s 
ifassn nnsn & ad jjn bibi d ttagant 
tpujunas middn akW.

llant tiddur di tgummamt n bibi 
af ilel ca aftas af waman n 
ilel, tmddurt tbd af ugmmr n 
tgna d matta asn yuc ilel, at 
afd yddr [qarya] ymdda af 
waman.

avrrabu ntta d aslm n 
tmddurt vrsn, lya taddart 

ca tvawsa tamqrant at Zrm ijiman af 
waman ymlv, adi tsestm-c mak! nnivawn 
: "[tayland] ha mani tudl tamddurt".

tira n : mupmd umadi

middn : ag 66 n imlyanen
ifili n tsrtit : tadimuqratit tagldant
agllid : bhumibul adulyadj
tasna n tmurt : 513,120 km2

ils : tay [dis ilsawn iDn]
tira : tay [ul din-c am nttat g umaDal]
tadamsa : tssataf ag 67 n imlyarn g usggWas

 kusksu n ivddiwn 
turit: numidya ult madi

 anckn 
4 n iqqayn n tiTmTam timqrarin.
6 n iqqayn n tifisnax.
2 n iqqayn n tijuggin tizizawin.
1/2 n tvunjayt n lahrist.
10 n iccarn n ticcrt.
2 n ivunjayi n isammn [krwia].
3 n iqqayn n tijuggin tizuggavin 
qqurnt.
5 n ijkkurn n ivddiwn.
akrwas & wzgn n waman.

 igay 
an-rwi ticcrt & tjuggin tzuggavin 
&isammn & atn-rwi di yidni.

anw al

an-ssird ivddiwn & atn-bbi.
an-ksks sksu & ivddiwn di waman.
an-ig askkif di taydur iDn & an-rni 
fllas mtta nddi.
an-uggi tiTmTam & an-rni fllasn  
tiTmTam qqurnt & atn-j di waman al 
mmi ad-lvevnt.
an-nwi tfisnax di waman & an-rni  
fllasnt tisnt & an-rni fllasnt  
tiTmTam lli nuggi.
an-rwi askkif & suksu di tZiwa 
ijjt.

 tamawt 
ivddiwn llant vas di tfsuyt.

ignt  imzwur a 

ccnt  inggur a

 mammu nitta maTus ? 
s libya, aslway n tagrawla n 

ilibiyn, ykka d amssartu d aslwai 
usrdas dig tasrdast n qartaj g ussan 
n amnvi abuniq amzuwar n sisli, ma-
Tus yseskn mamak nitta d amagraZ dig 
tiddas, aslway ydus d aZngu d aSaD, d 
vrs azrkki n inmmagarm nns d tugda 
n icngan nns, tavawsa tuh tntu qartaj 
bac adign tasrdast s ilibiyn af ivf 
nns maTus.

 amntil n umnvi 
dig tamnvit tabuniqit tamzuwart 

jar ruma d qartaj ala tmda did tirZi 

amnvi  n  ilibiyn
709-713

maTus ysawl tiwsatin tilibiyn 

bac aszzn isrdasn d itrarn d ara�

ray nns s tafssid ysfrasn accil n 

amnvi mgal iqarTajiy 

"amnvi   war  awttu"

yurit muhab zuhir

n qartaj d asiklnsn tagumamt n sisli, 
lmmi trrZ qartaj d ddwln isrdas 
nns, yttr maTus s qartaj idrimn i ti-
wjuiwn n isrdas ala mmutn dig sisli, 
maca gisku aslway n qartaj asrdas 
ur yuyya tutrawin nns s uglla, d ym-
muggin var ammi ijujitn, d altu tkrD 
af tivrmin tilibiyn am libts magna 
aducn tiswi d tattayt, ala tisi d am-
mas n tiZraf d tanbdadt ttumi uya d 
sibraDa, tamrnuyt n ilibiyn n ivrman 
d n afara,suDrern af tagrawla dig akud 
d agzzul s dffr azuccn n iqartajiyn, 
d tikma dig amuggu tili d tasulft s 
waratig tuwac s wavuv

 imrZiyn 
utika : agrur n wavuv - 709
maTus isi yswingm dig arkam n 

qartaj d ifranen inmZula g asawl n 
ilibiyn d imaxasn saddu agllid nnsn 
zarzas d idrasn did imzurn n ijujitn 
am sbandyus d utirtus d tagaluft nns s 
2,00 inmmagarn igaliyn, llwadin maTus 
yyga asutl g tuns d s tafssi ynnD 
af tivrmin n utika d hibbakriti, aynna 
qartaj s iman nns tisi tnnD s timu-
ra saddu ifassn n maTus, tavusa tuh 
tdja amzur n qartaj pannu umqran ayzla 
tisita d arbab amzDay, pannu s iman nns 
yrwll did amaTu n isrdasn qqimnas, 

yad trnawt n maTus af pannu, tdji isfra 
ayZun adfrir nns i kraD n idfrar d 
wuh yuca tasulft i pamilqr barka 
amzur atrar n iqartajyn bac aycrmD 
iman nns dig azmaz d agzzul

 1 - amrZi n utika- 240 
yad tirZi n pannu, asqqamu n in-

flusn yfka pamilqar tanbaDt, tisi 
qartaj tura zdat asuttl d waZubZ, pa-
milqar ysgru tadusi d tatrart maca 
d tamlkukt, yqqn pamilqar tarnawt nns 
s arbab n imnayn & ilwan d tazzuyt 
nns, day yzlv tavawsa i zdat! did 
talilt n narbas ala yffv s imwwav, 
yrna pamilqar dig utika s tusna nns d 
s wazgal n maTus lmmi iZun adfrir, d 
yrwl sbandyus

 2 - amrZi n 
hibbakriti -710 

pamilqar yttwafkas drus n tan-
nalin did adfrir nns, zdat adfrir n 
sbandyus d zarzas, day s ujnna! anu-
midan amnukal narbas yfla i agrur n 
pamilqar did 2,00 s imnayn ifsusn, 
yutf pamilqar did narbas s sn n 

idisan amyu yrna pimlqr barka dig 
sn n timrZiyn af imwwav n maTus

ibd narfas ntta d pimlqr barka 
si yucas tawalt asyuc yllis aynjf 
sis, d yucas adrim d amirutn iT, d tma-
chuyt tnna maTus ixs [salabmu] ylls 
n pimlqr bark a. 

 3 - amrZi n asif n 
bagrada  - 711 

s tifllawin n tarnawt n hib-
bakriti, yrra maTus s asllwiv iqa-
rtajiyn inkraf d sisn azmim gisku, 
pimlqar ysla s matta maTus yyga, d 
afllas pamilqar yrks s ilwan ink-
raf ilibiyn ala vrs, d s igi n ma-
Tus d pamilqar yttwac azwl n 'amnvi 
warawttu' inuvvan d ivnnan qqimn ggurn 
al lmmi pamilqar ygmr! adfrir n im-

wwav dig ivzr n saw, dah iqartajiyn 
rrnan d vvrsn uTTun d umqqar s im-
vuvn, sbandyus d utirtus d zarazas 
ttwaTTfn, maca maTus ur ymmagar g saw.

 agrur n pannabavl - 712 
s dffr an inuvvan d tirnnawin n 

pamilqar varmmi amnvi ymda, isrdasn 
ala qqimn isin did maTus dig tuns, ad-
frirn m pamilqar grun dig idis s 
tavrmt d isrdasn n amaray nns panna-
bavl [ca memmis] grun dig idis iDn, 
g wakud n asuttl n ivzr, pannabavl 
yTTf imzurn n avuv d yugliyn af aw-
rir zdat agrur, igi abZanvaw wuha 
ysuli akayaD g ulawn n imvuvn, maTus 
yyga aZdam d umZwui d yZDa agrur 
n pannabavl, d yttwawi d ankruf, ava 
n imvuvn yusa ad druv, maTus yugl 
pannabavl d 30 s inmvurn iqartajiyn d 
twanvn d twambrn saddu iDarnn n sbandy-
us, sis tkkr tamnvit tiklt iTn

mavallik maTus yusi amddukl n 
asbidyus d tadukli nnsn vrs tanfust 
atdwl s ussan n maTus ylla g sis-
ilya d yufa sbidinyus ankraf d yu-

cas tadrfi, d sdffr tvaxsa tad ynna 
sbidinyus aducv iman nnu I ck.

 libts - 712 
iqartajiyn sawln pannu umqqar sd-

ffr asgraw isrdasn d itrarn, d ys-
mun did pamilqar dig tirmit d amnvi 
amggaru bac asmdan inuvvan, s tamrnuyt 
ilibiyn uvdnn imnayn d turfin, pamilqar 
yrni dig adfrir nns, imggurn d imnayn 
inumidan d ilwan, rrnan s kasa adfrir n 
imvuvn, maTus dig taggara yttwaTTf, d 
yllwiv dig qartaj s dffr amrrt af 
ifassn n inbras, amnvi yqqim i kuZ 
n isggasn d iqurarn.

isuval
1 - truseless war by dexter hoyos

2 - historian polybius

3 - harden donald 1962 phoenicians

4 - warmington, b. h. [1969]. carthage



tiwllafin

wadi kuf
oala drisi

lalla tamvrit , lal amvri , nxsawn idnv g tfrit  n tawlaft n uTTun avn taznm 
tiwlafin vrwn anwaza sisn d anfsr izul n ala nns d asnuc tsuslt tuzoimt .

tiniri
sasi prib

lalut
aymn oacur

n iwddkal mmnn g usbdad 
agzzum; iyn sgsn abla-

bal d wayaD awzdad. ablabal ammak 
ismda tirmt g usbdad; iDlaynns 
kkan umsn d msusvn am udffu aZg-
gav. argaz azdadammak yffvn sg 
turft dg fusis ikmmusn n islsan.
tawtmtnns  tawzdadt taguzlant vrs 
takrumt tazgrart tffvn sg turft 
dffr argazis awzdad  nit d mmitsn 
azgrar TiTawinis azgn qqsnt.

"burfiri!" yvvuy argaz 
ablabal aynna yZra argaz azdad" s 
tidt wa d ky? amddukl n wussan il-
uvan! s usggasn ur nmmani."

"tanmmirt!" yvvuy argaz az-
dadizzill. "mica! awddukl n wussan 
iluvan! manis tusid ky?" 

iwddukal qimn ssnfayn tisk-

yuritanTwan tcixuf

tsuvlt noiyad bqquc

azdad  
    d wblabal

kuzt n tikwal d nitn ssiwn iyn g 
wayaD d imTTawn tcurn TiTawin. isnitn 
izzilln.

"amdduklin!" ina azdad" nk ur 
gguniv ta! may n tuZwayt ta! dada! 
Zr dgi! ky tqqimd d ugnin ygguDn! 
ammak zik! ah! amassnnv! asd, inid! 
ky d azngir? tZlfD? nk Zlfv, 
ammak tZrrd. dada! ta tawtmtin, d 
wa mmmi natanil, yvvar  g uslmad 
wiskraD amnzu. natanil wad awdduk-
lin n uslmad amnzu"

natanil yknu d ykks.

"nisi g tslmadt iynt!" azdadi-
na." tmktid manis nkni na fllak hi-
rustarus avllik tkmDd adlis anl-
madan sg taba? d tmktid nk manis nan 
flli ifyaltus avllik tiniv af 
mddn tizmitin? may n bar arn nisi! 



041

ur ttaggid, natanil; asd dada zri, d 
ta tawtmtin"

natanil ylbd dffr babis awz-
dad.

ky waqila tur a tllid dg wmqim n 
wanak?"

"ahha!!, ay agma awssar, akz 
smvr i waflla!" ina ablabal "nk 
tur a amnukal!"

awzdad yZwa, udmis yurv d 
yudd imis imir, tidi, tarjajt trw-
Ti, takrumt n twtmtis trni tzzurr 
tzzurr,,,

"nk, amassin - nk zzusiv!, nk, 
tidt! amddukl n zik ussan n almad amn-
zu ykka d amnukal!!! hii! hii! hii!"

"sbd awal!" ina ablabal iggugm 
iknfr. "ma fl avnjif wa? ky d nk 
iwddukal s zik; ma fll awal azr-
ki gar atnv, nkni iwddukal"

"surfiyi - ah, tidt!" yDsa 
awzdad, ittrjiji. " tabditik zri 
tur a amasin amqran vri s tudrt. wa 
,amasin amqran, mmmi natanil d ta tawt-
mtin"

argaz ablabal ir a adini tvaw-
sa, maca azzar, ammukl af udm n ur-
gaz ablabal yfra. isunD argaz 
ablabal udmis d ykka. annay ykna.

"yulv, yulv! d ammak ttg 
tudrt idk, amdduklin awssar?" is-
stn ablabal " tqqim tsudrt iZv 
tstavd?

"nk  qqimv ssuddarv. wa as-
ggas wissnat g tslmadt, adrim 
drus ur itsuddu, tawtmtin tsvra 
azawn i umckan g tadart, d nk kkunv  
tinkal n wkcuD i taba v tznziv s 
iyn rubl i tnkult iyt, ammi tsvid 
sgi mr au n tnkulin ad fkv tadrsi. 
nkni vrnv tillit i smvr n tyafu-
tin nnv imal. may igan fllak? 

yuritumadi

isi vri ag tam n isuggWasn 
lmmi ukzv matta nttat tamlli  

[rrpmt], d ay-tsestnm mammak ? 

s lmmi ssnv ddunit ssnv tadd-
art n igujiln & ul ssnv-c baba vn 
ymma, ssnv baba saoid ntta baba d 
ntta ymma, d ntta bab n ag 39 n ibu-
ciln & 14 n tibucilin.

taddart nnu, "wad yisi izwl nns", 
dis jimmi d azizaw asuggWas ymda, 
d dis tijddigin aguda, tijddigin tim-
lalin am avi tizuggavin am idammn d 
tizwawwavin am amggiz n tbucilin; 
tijddigin ad laymnt fllasnt tizzi-
zwa & tifrtllas, tizizwa tsag-
Wadnt diyd ama tifrtllas vssvtn-t 
aguda.

Tfv tafrtllist tamzwart & 
przvt di afinq [bakku] bac at-Zrv 
lmmi vssv, id n wussan ufiv iman nnu 
Tfv ag 10 n tiftllas, ha tamllalt, 

taddart  
                    n yigujiln

tafrtllist

ha tazuggavt & ha tazwawwavt. 

tmmitiv dis am ass-a yusd baba 
adnjal & yufiyd TSv di wafus nnu afin-
aq, ysskr-yyd, yans ... yans... yans... 
ck kkr kkr... krv : way tifawin a 
baba, ul yrric vfi, yura afinq n 
tifrtllas d yudnt; ynnayd matta wad 
? , ul d yij ad arv imi nnu s tawalt. 
yDfS afinaq din d ynna : "tavawsa at-
kcm taddart nnu, ad i tinid fllas".

ass win ukzv lli taddart ad ca 
taddart nnu d ukzV lli baba saoid ca 
d baba , & lli ul vrs-c tamlli af 
tafrtllist tamckant ul vrs-c tam-
lli aflli; s ass lli rulv s taddat 
n igujiln & ddrv s addu tamlli n baba 
rbbi agar ivladn & timurawin.

  asnvms n tagrawla, timidi, amawa d wal-
lal. nt tisit n wkdudn. nt ammak nan fllas 
tanbaDt tiskradt. yan ina win ur iha asn-
vms ur ila amZru.

  asnvms i usuli d usmvr d wasnvms i 
tirZi d ukrfu. s tidt, asnvms aslkan 
nt win itvfawl d itsestn af tillawin 
tidmsanin, tillawin tisrtanin d tillawin 
tamunanin n wkdudn. Asnvms umaziv am yal 
asnvms ur yusan s usama. 

  mmi yfvn asnvms umaziv amaran? yTTf 
ma ivss? may nitnt tilawin d may ti-
bawin? way kraygaiyn itmsasa af tusa 
n usnvms amaziv g tistamrawin n sg 
tasut tsimrawt ass win tffvn tasvunt 
"amaziv," d g tistZamrawin tusan g 
dzayr d maruk tisvunin d ivmisn tsawaln 
d tarun af wadur umaziv am uvmis "adrar" 
n tmsmunt sus  g maruk  maca, uvmis 
wl yqqim g ufuv s tilufa n wdrim ar 
tvusiwin tiyyaD iDn ur nssnint, g waddal 
n tisTZamrawin fvn ivmisn iyaD iDn am 

uvmis "agraw amaziv" , "tinmi" , "tifinav" 
d yffvn uvmis sg rif n maruk " taw-
iza" n muommd bu dhan, uvmis wa yqqim 
ar tura. Illan uvmis "amaDal amaziv" , 
"asTa".

  ur ad nttu ivmisn d tsvunin tiyaD sg 
tarabt d tfransist tinint af adur umaziv 
am "aDwaa aljanub", "almucahd".

  ivmisn d tmsvunin imiln dnng ur tws-
adramn s tnbbavt art ma ydjatn g tlufa 
n wdrim d uslgan. way yzmr asnvms 
umaziv amaran ad isesn middn af tlufansn 
d tsisut tamazivt ma ydja iznga n 
tmazivt ad inin asnvms umaziv itwitar 
I tmsesaZrt d tmsZraf sg brra, maca, 
asnvms umaziv issrks awal wa.

  asnvms umaziv amaran ad ymvr d ad yaf 
amzizwr s asnvms n intrnit. llant tura 
timiDin n ismlal g intrnit ma ydja asn-
vms ykka vur asmaDl. amaDal assa yq-
qim tavrmt tamckant d winvmisn tawDn 
yal iwdan g wakud igjn.

a s n vms    u maziv    a ma r an
tikli  d  umzru  tibawin d  tilawin   idirn  d  imal

yuritlpasan aoba 
 azuvl d usgzl noiyad bqquc

ynnayrivfnusuggWas

vf n usugas ytwambr af tuss-
na n wayyr d af asnmala g lma-

puD d ussan ymbri afgan af ilkamn 
armskiln abac ayadl d anmal 
af tamddurt n myyn zgr 
amzruy d tusna n wayyur 
amaziv ntta d tussna n 
wayyur tyyrza d yqqn s 
adwal n tfuyt d sis yusd 
tassakudt af amun akuc n tfuyt 
d tuffiyt n amun tqqim tlla al axxul 
g aznig aznig n siwa tign dis agdud n  

afriqya tminjt mvallik d tstfn sis 
g tiwura n tirza  tussna n ayyur  yusd 
dffr tussna n aiwr aiwlyani mvallik 
iruSin nnsn llan g afriqya tminjt d 

izwln n tussna n wayyurn n 
imazivn usnd s iskkiln 
ilatinyyn d as amzwar n 
tussna n wayyur amaziv 
ntta d addal n ivf n usugg-

Was yggur did as n   s ayyur 
ynayr s tussna n wayyur agriguri 

d tussna n wayyur maziv dis imirin 
vam  tagrst  tafsut  anbdu  amwan

tagWlla n 
ynnayr  am  

timvDal lli 
tggun disnt 

vrnv di  
libya

usmanplb

iDan n tagrst d iSmmiDn & tviman kkuZ-
mraw n yisuggWasn dis sisn  n wus-
san nanasn labulda d aSmmiD aguda & dis 
sa n yiTan disn tirvi accar & ymmun 
tafukla n yivf n usuggWas maziv 
aguda n timiwrin abac yakuc aimud g 
ufgan abrid s irruzn d jar an tSbipn 
dis tg adrar n aTls dis advar nanas 
timsurt ttign g utcu nnanas tagWlla n 
ynnayr  am timvDal lli tggun disnt 
vrnv di libya & Tmbrn g avurmi an-
mkan af tazizut & tammt d mammu ayaf 

asuggWas 
amggaz

29
63

timvTal n yixf usuggWas

avurmi wad ayadl vrs irruzn aguda d 
asuggas d amgaz d amnar aflaas

dis tanfust tnna dis tawssart 
thza af tadust n wakuc d trra tabddit-
tis g wudm n aSmiTri imanis 
mdoila tadmsant n wakuc wl 
tawDc dis ynkias akuc aTu d 
twavit tuyit dl assa im-
azivn annnas as n tawssart 
d taggWadn sis  d dis middn 
vlln addal n asugas maziv ym-
mqqn s iTTaf n ujllid cicunq askka 
n tanbbaDt yusidc s aidis n anuvvu 
yusd dffr n ilay tidruyn n tanbaDt 
mvallik iqbTiyyn  udln ssatafn g 
imazivn g tazmmalt nnsn s lmapuD n 
tawja tafrount tis

ad dis asavul af ils n tturat 
ynna  g usuggWas wis  n ikmac n ujl-
lid rpbuoam d yugur cicunq ajllid n 

iqbTiyyn al uracalim d yutf tufiyt 
n taddart n yakuc ad tidawtin d avrm 
n ujjlid rpbuoam d yxwa yal matta 
ylla yxwa icbbarn n wurv n ajllid 
sliman d yfla ajllid rpbuoam yiga 

g advaris icbbarn n wurv  
d dis asvul iDn s ttur-
at yttutlay af tanjjift n 
ujllid sliman s yllis 

n ujllid cicunq  ynjf ajl-
lid sliman s yllis n cicunq 

d yuvdit al tamurt n dawwd al lmmi  
ismda asuli n wvrm nns  d aiqqim 
awal anggaru jar amzruy d lmitulujya 
d atqqim s addu addan n  tasugla

tagWlla n 
ynnayr  am  

timvDal lli 
tggun disnt 

vrnv di  
libya

ynnayr d  
addal n ixu 
n usuggWas

2962 di 
twl 
laft

cicnaq amvar n ilibiyn mant 
ymmari izwl nns di yidlsn 

n amZruy n udayn: [...acnqu amzwar n ara 
n israyil], dadd nns amqran izwl nns 
[biyuwawa], bab nns [batut / amun], 
yadj nns [tnts bP] d memmis izwl nns 
[nmrut], yTTf tanbbaDt n tmura n iqb-
Tiyn 22 n isuggWasn, yiga tagrawla 
af tanbbaDt n tawja 22 dffr tamttant 
n [bsusns wis-sn] ajllid n tawja 22, 
d ydja memmis wis sn [ubut] aynjf s 
yllis [binzum] mant ydjt amqran n 
[Tiba] tafacga.

yufa tazmalt ttcur s ara n tawsit 
n imcwacn, & ydja iman nns  amqran n ti-

facgiwin n tvrmt n [mnf], daha ul dis 
mant aybd zzat matta yuvd, aydwl ajl-
lid n timura n dlta n nnil & matta idis 
nns, tawuri nns g usmda n izzuvn n ta-
jldit tlla an assa, d tvawsa tamqrant 
yiga si ykcm timura n filStinin, g 
tfra n amZruy dis tabrat yuznas-t 
bab nns [amun] dffr tarnnawt nns ynna 
dis [...: axwa siyd tafrut ay amrnu, manr 
trnid inbbaDn n ijllidn].

cicnaq argaz yiga amqqan n timu-
rawin n Libya, mSr, ssudan & flSTin, 
yffv g ussan n ajllid [sliman] s 
tzmalt tamqrant urin fllas g idls 
n [tawrat] n israiliyn: [...: asfurrg 

yuritSalaP Ngab

ajllid n tawj a tis22

n yakuc], & yuca cicnaq tanbbaDt n 
flSTin in [yrbOam] acngu amzwar n 
ajllid [sliman].

tafacka n karnak g Tiba s task-
iwin timqrarin izka-tn cicnaq, idis 
n tivrmt n [hirunubulis] nv [binum] 
mak siwln iqbTiyn, tlla fllas g 
abrid n swis & dis tafacka di timu-
ra n [lPiba] tlla di ajmmaD utrim n 
nnil, & si ymmut cicnaq di asuggas n 
929 yTTf tanbbaDt dffras [usrkun 
amzwar] mant trni tamTTut nns (maOt ka 
rO] abucil fkunas izwl n [Cicnaq 
wis sn].

c i c n a q  
s i s  

y t ad l  
a m z r u y  

n n v

ajl l i d sl i m a n yfk t i s u r a n fil S Ti n i c ic n a q

ussan n

sn ussan di wusuggWas 

armat d ass di tfsut 

d wass di amawan

a
imatta armat ? matta nttat armat ? 

imvrayn nnv tsestunen af tawalt n armat 
d waZur nns g yils amaziv.

anadl s yils amaziv ammak tTTf 
anmak n wazgn n wass, imuhaq n azawad an 
imira fkkunas anmak wad, ama infusn tlla 
tawalt ad vrs g alkam ijjn ntta ass  n 
20 vn 21 mavs sisnt ttadl tfsut.

lya nZra anmak d udjun azgn nwass 
di tamahaqt ntta azgn n wass di tnfusit, 
way imuhaq Zrrun dis azgn n was 
[azl], lli nZrras da ntta azgn, infusn 
Zrrn i wzgn i ijuwas 12 n yimirn.

imsnawn n  tusnatrant mmalun armat 
ttasd ukkuZ n wussan g usggWas, ass n 

20 vn 21 mavs at-adl sisn tafsut, ass 
n 20 vn 23 n cutmbr, ytadl sisn amwan., 
ayili dis lmapuD yissumu.

ttggz tafuyt af tasirridt n tav-
da sis tfk armat n tafat d tallst, ass 
li tggz dis tafuyt af tasirridt n 
tavda ayll ass n armat di wmaDal ymda.

vlln imazivn imzwura lli ass 
n armat yfka akuc azgn n wass i tal-
last tamatart n n wuZuD, ylaq ay-fk 
middn lli vssun g wass ad.

imira tssnm imatta nfka izwl n 
armat i tasvunt nnv !

ta ranZar
 azruy d  iZuran 

taraza tikklt tamzwart tffv g 
tmddurt n ufgan g usatu wis 20 [11] 
zzat ilal n umasip, d dis tawllafin g 
tafrat n burdi n imSriyn tlla disnt 
taraza dnng ixfawn n ijllidn, maca 
irumiyn ntnin imzwura man gan taraza 
addan af anZar, igan iqbTiyn taraza g 
1200 yisuggWasn zzat ilula n ama-
sip imdraz n tillumta d aglay, dffrs 
ign taraza tanzavt n wfgan af aznZar 
n tafukt d aman n wanZar.

tarza tqqn s asgd, yakuc n as-
lulls d tamtant, [mmis n uzaris] 

yakuc n umaDal amadday n iqbTiyn yqqn 
anZar & tarnZar, d am ntta yakuc n ih-
ndiyn [ficnu] vrs taraza ttawi anZar 
g arwas d izwl nns [faruna], yakuc 
n ivriqiyn [dyunisus] & yirumiyn 
[bakus] vrsn tarza g tawllafin nnsn.       

g usatu wis 27 [18] tisdnan n 
fransa jant taraza at-ffv jar middn 
am wis n iraT, mani g timura n lingliz 
zran taraza tvawsa tamdrust s ubnnan, 
d si tnjf [katrin] n timura n bragnza 
ajllid [carlz] wis sn tutf taraza 
d taranZar g ingltra, jar isuggasn 

tawalt n taranZar tusd sg  

snt n tawali tar d wnZar

n 2635 - 2655 tffv taranZar tik-
klt tamzwart jar middn g ingltra, d 
g usuggWas n 2736  mass [jun bil] 
yiga taraza tmSunT tamzwart, & df-
fras tuwD timurawin llant addu tanbaDt 
n lngliz s amrika al hnd, g usugg-
Was n 2793 mass [hnri huland] yrni 
tvarit n wuzzl af taranZar dffr ti-
mariwin timqranin g tvarit n amhnkr, 
& yrni [Samuwil fuks] g usuggWas n 

2802 tafult yiga am askkil n [ w ].
g usuggWas n 2759 yiga mass 

[maryus] amznza g baris n fransa 
taranZar tmuTfist tamzwart, & df-
fras tdwl taranZar s tvawsawin n 
almmumd g tmddurt n middn g yall wam-
aDal.  

turitisraulthckl 

akuc  n  ihndiyn  ficnu carl  d  taranZar

amzgun
ifis  n  umskur

 ifis  n  n amskur  nttat  d  tamz-
gunt ttutlay  af  avnnas n wagdud  n  
libya g udm n arkkWid  d  innDn sis  
af timura d tiga tiggi  d umqqran  d  
tuvd tasmvurt n anmala amzwar  g an-
muggar n arfud g tagldit tamurakuct 
d nttat tikklit tamzwart lli tffv 
dis g libya tffv g ass n  [23 
/ 12 / 2962]  af amzgunn taddart n 
tifrdi d ttwari tamzgunt n ifis n 
amskur s tawalt taorabt  d tawalt 
tamazivt   yuryyit amgay apmd n bra-
him ilfaqih d issufvit amssufav 
tarq  madi d tamzgunt tisi s tabrza 
n d asmdya oli daoduc d yusfa kurdi d 
itri atrar aniss iccrif  d tasyafut 
mSSbap amzdawi  d aZwan n asulf  ba-

cir buni d azzgir n dikur  oun cbli  
d  tasmbdadt ntamzgunt mftap  ilfaqih 
tamzgunt tutlay af tanamurt lli tisi 
uccn  [mommr agddafi]  lli isi yt-
turar fllasn d yxsa attykks sgnv d

nttat d anmvur  d anamur  s  timura 
n tiniri g libya d nttat d tilaltn nv  
d  anmvar  d anmsawal  g  tamzgunt tuha 
nit d asuvd amggaru sis  ynna  lib-
ya d idjt d libya d amur n ilibyin d 
ytwasmda amsawal n tamzgunt g addal n 
tagrawla n furar s tawalt tanggarut 
s anmvur n tarq umadi tnna  "llgmt tam-
zwart g ayyur lli addyas anskkr 
tagrawla nnv".

usmanplb

middn nnv beddn af iraD n tlaba d 
abrnus, tan arkas n uglim d a blli-
ri, ussan tazzaln d umaDal srun dis 
udmawn d ilasawn, srun dis inan n iraD 
jar timurawin, af ayu fgn middn gssn 
adsduln iraD tmurt nnsn jat middn, gan 
isknan n iraD snnv s abrid atrar, gan 
iraD n imzwura s anaw d asatu n imi-
ra, mani dis timurawin g wamaDal gan 

ass yal asuggas adsknn dis iraD n 
ind babitsn g udm n tusnawin n middn 
ibrraniyn tsufvn dis g amZray n wa-
mur nnsn, d iraD maziv dis tvawsa ur 
tlla g iraD iTn, iraD maziv ytcur 
s inan d klla ymmari disnt tsisaw 
n wgdud n afriqya tamnnajt d amZruy n 
tamddurt nnsn.

iraD n wrgaz
ajar assnnaD   d   ujtca

akrar

tabvaynuzt ayrad taqiyart

azgr ikniwn

 tusnayyurt 

uTTun n unaruz 17. ull nnm[k] 
d azuggWav & at-mlaymd id 
n yijjn d atrar, d at-qqnd 
id n ijjn d atrar, rr lbal 
nnk at-atfd dis s tazzla.
vrk talluft s zik d 
at-ffv av lmapuD nnm[k], 
imdukal vssunam[k].

tayri d at-nnD vfk ass 
n 18, lya vrk ivay vn 
aznzi igit lmapuD ad, d at-
mcackd id n ijjn tmmzind 
ids. ull nnm[k] d amllal 
jjit am ntta. ul taggWdt-c 
s tayri d am[k] trni di 
tdusi. 

adrim ylla di wbrid, 
ass n unarus ass n 15 ass 
n illal n tziri tatrart, 
ig dis asnfar & xmmem g 
imal, mmiti aguda n middn 
xsanak. rr lbal nnk af 
tadusi nnk tagrst tlla af 
imi & unzwi ytazzal.

tamddurt ul tbid-c af 
tawuri, sbd tawuri lli 
ul-tvssd-c d av abrid 
atrar, ayyur ylla idk, 
ass n unaruz nnk ntta ass 
n 20, imdukkal nnm[k] d 
ak fkn tamucayt tvsstet 
aguda, tayri g wbrid.

dis tvawsa tsuggamd 
dis g twuri nnm[k] d at-
as, tayri nnm[k] d at-atf 
abrid atrar, kks taWgda s 
ull nnm[k] & ugur g wbrid 
n tayri, lli yusam[k]d 
ayyur ad, wad llid d awn 
yawi in zzat.

at pmqt-c aguda tawuri lli 
tigid tanggarut nttat lli 
d at SunD unaruz nnm[k], sl 
i imdukkal nnm[k], middn 
vssnam[k] aguda.
lya tvrid ayyur ad d at-
ssnd tivawsiwin titrarin 
& am[k]-arin tiwura.

inas  milud  /  zurv  madi

ivid agummam tigna

asastl tavardmt tanssagt

taydi d am[k] tjj, cm[k] 
tvssd iman nnm[k] aguda, 
uc lmapuD i middn lli 
vssun-am[k]. ar abris i 
middn nnm[k].
TTf g tmddurt rass, acku 
anaruz nnm[k] g wayyur ad 
ntta ass n 19.

ass n 19 d ass nnm[k], 
adrim & tayri d tawuri, d 
ak ddasnd d isad.
d at-ssnd mantn aySunD tam-
ddurt nnm[k], abrid ymmsu 
s unaruz, at-agWdet-c at-
TTfd g tmddurt rass, acku 
lmapuD ylla idm[k].

fk adrim d tayri i middn 
acku ussan lli zrin 
tvssd iman nnm[k] aguda.
adl di twuri tatrart, ini 
i middn lli tvssd ck 
tvsstn.
tawuri d lmpuD llan id-
m[k], at agWdt-c s wtrar. 

ussan ayd ca ussan nnm[k], 
tayri sugmas lmapuD ad 
ca lmapuD n tayri, Zr an 
zzat d ig tawuri nnm[k], 
at-sld-c i middn aguda.
d am[k]-asnd idrimn & ayyur 
ad d wayyur n tawuri d 
wdrim, ca tayri.

tamddurt am nttat rr lbal 
nnm[k], middun vssn ak at 
igd mak vssn ntnin, at ag-
Wdt-c aguda s tivawsiwin 
titrarin di tmddurt nnm[k].
lmapuD ntta lli d ay-skn 
middn mantn cm[k], d mtta 
ttgd g tmddurt.

tivawsiwin d ad avnt 
abrid atrar, at agWdt-c 
at ugurd dffras, anaruz 
nnk g wayyur ad ass n 17, 
adrim d awn asnd cm[k] & 
middn lli nnDn sik.
tvawsa lli tvssd d 
am[k] ttas.

awal  n  imxubln

L y K a r i m m d n t R

A I A a n r D t a i a R

L s B y V I R A L Z v P

U U A b d N A s J M w I

t K w i A I B I U T A B

N A a l m t L L b a z A

H K a s s m s i i b n t

N A U d a j y n a z z f

M a Z n z u R a r u d i

A y q i r f a t l l i l

t z w a r a u l a J u b

y f r n t a z r b u a n

Atawded tawalin timaddayin g iskkiln imnnjn [ awal n imxubln ...] Iskkiln 
yila aqqimn .. atwalaymn a [ suzlmad yunffis .. snnj In adday ...] Antafd g tinigt 
n idir...

libya jadu TmZin Idurar

tiniri Lalut Afriqya Kabaw

tasili wazn Akakus Rrpibat

tamnhit zwara Mssak Drabls

tazrbu Znzur Vdams Fzzan

tllil ujla yfrn ujla

tndmmira

igay n  pusin amnSuri

islallayn

 7 n yiZlayn agar tiwllafin 



062

Massa tamvrit, mas amvri : 

tutlayt tamazivt tddr tusutin izgrarn, 
tbd zat aDu n itat d aZu n icnga, tddr g ammiti 
n akal g tinzrft tamqrant d idurar n infusn d 

tibsti, tasili d akakus, alharuj d adrar azizaw, askkil nns g tiST-
Tarin n ill amllal, askkil n tira nnv udm n tamagit nnv tamzwart, d 
s tawuri nnv atdul udm n tamagit n Libya imira, iswi n armat yanSiwt 
tibratin in yal ibuta, yanutlay dis af tamddurt n wfgan, idls n wgdud, 
af tillufa n wamun, tifira n armat tifira timllalin ant-tcurn imvrayn 
mant nvsitn idnv imura. 

amuddu azgrar yanugur tikliwt dffr tayT, atffv tutlayt nnv s 
ifri n tallest al tafat n tamusni, s tizqwin n tiddura al idlsan n tar-
rawt, anari s avanim g tifira tamskalt n idammen af ivassn, azrf nnv 
amzwar tagura g abrid n aSTca n Libya tar art, mani yal afgan vrs azrf 
nns, mani yal tarbaOt atsikn iman nns, bac anawT il azlay d tadukli jar 
ilibiyn g wamur. 

Nur a addal n tawuri g uTun wd nbd din iman nnv nsesstn matta nvs ?, 
d mani nvs anawT ?, asavud amzwar zat nv wgdud nnv ayav af askkil ti-
finav, g wis sn ira n tibura zat timkfa g tawiza n tanamurt ad-sufvn 
tira nnsn iffrn g abaynu nnsn g ussan n iZTTafn, d asavud kraD nvs anazn 
tabrat in wgdud alibi mant ul ssnn af tmagit d idls n tamazivt,  anml 
dis nkni nlla g timura nnv idwn uma dis uma, d g tanggarut nvs anj tama-
tart nnv g imal n tadlsa tamazivt tatrart.

tawalttanggarut
" Afgan ntta d askt n yal tivawsiwin "

					     Brutvaquris

salap   ngab



asdw al     n     us akud

suggzt

https://www.facebook.com/armat2963
http://www.tawalt.com



tvvsm at-ssuDrerd di tsvunt n 

af

a

092.46.09.370


